GADAEL CYMYNRODD
Er bod yn well gan y rhan fwyaf ohonon ni beidio meddwl am farw, mae’n un o ffeithiau hanfodol bywyd. Os gwnewch chi Ewyllys byddwch yn sicr y bydd eich dymuniadau chi yn cael eu parchu. Mae’n amlwg mai’r teulu a’ch cyfeillion fydd yn flaenaf yn eich ystyriaethau, ond gall eich ewyllys hefyd gynnal a chryfhau ein cymuned Gatholig. Byddai gadael cymynrodd i Ymgyrch yr Archesgobaeth yn eich ewyllys yn cael effaith barhaol, ac yn ffordd dda o sicrhau y byddai rhan o waith eich bywyd yn dal i fod o fudd i eraill ymhell ar ôl i chi fynd.
Mae’n rhaid bod yn ofalus iawn wrth gymynroddi mewn ewyllys. Mae’n bwysig defnyddio geiriau mewn ffordd fanwl bendant yn eich ewyllys. Am hynny, yr ydym wedi cynnig fersiwn posibl a fwriedir i gynorthwyo unrhyw un sydd am adael cymynrodd i’r Archesgobaeth yn ei ewyllys fel rhan o’r Ymgyrch Codi Arian Archesgobol.
Dylid rhybuddio unrhyw un sydd am lunio’i ewyllys ond heb gael hyfforddiant cyfreithiol. Bydd llawer o ewyllysiau a luniwyd gan rai heb hyfforddiant yn destun ymrafael yng nghangellysoedd yr Uchel Lys, sy’n broses ddrud ac yn aml yn rhwystro’r hyn oedd yn fwriad gan y cymunwr. Felly mae’n well bob amser i gyflogi cyfreithiwr sy’n gallu defnyddio’r geiriau uchod er mwyn cyflawni bwriadau ewyllys yr unigolyn.

AWGRYM O FFURF O GYMYNRODDI
Yr wyf trwy hyn yn rhoddi, er mwyn cefnogi Ymgyrch Archesgobaeth Caerdydd a elwir ‘Coleddu’r Dyfodol: ein Hamcanion hyd at 2020’, (dewiswch un o’r canlynol)

Y swm o ……..o bunnau

NEU

weddill fy ystâd,
yn rhydd o dreth cymynroddi, i Ymddiriedolwyr Cofrestredig Archesgobaeth Gatholig Rufeinig Caerdydd, i’w gymhwyso ar gyfer cyfalaf ac incwm ar gyfer amcanion elusengar cyffredinol. Ymhellach yr wyf yn gofyn, heb orfodi unrhyw ymddiriedolaeth rwymedïol neu oblygiadau cyfreithiol, i’r gymynrodd hwn gael ei ddefnyddio ar gyfer (dewiswch un)
unrhyw amcan yn yr un Ymgyrch a benderfynir gan yr Archesgob

NEU

cynnal lles offeiriaid yr esgobaeth

NEU

cynnal strategaeth fugeiliol yr esgobaeth

NEU

adfer ac wedyn cynnal Cadeirlan Dewi Sant, Caerdydd.

Ymhellach yr wyf yn cyfarwyddo y bydd derbynneb gan Drysorydd Ymddiriedolwyr Cofrestredig Archesgobaeth Gatholig Rufeinig Caerdydd yn rhyddhad digonol ar gyfer fy ysgutorion.  
